PAGE  

Newid mewn Poblogaeth ac Ymfudo yn 2011 

Nodiadau i Athrawon a Chynlluniau Gwers ar gyfer Cyfnod Allweddol 2

Trosolwg o’r Adnodd
Dyluniwyd Gwyddoniaeth yn y Newyddion i fod yn ffynhonnell ddiddorol a chyfredol o wybodaeth ac adnoddau ar-lein i athrawon. Bydd yn helpu i gefnogi gofynion y Cwricwlwm Cenedlaethol ar gyfer cynnwys materion byd-eang a Chymreig cyfredol mewn modd hyblyg mewn gwersi daearyddiaeth yn ogystal â chynlluniau dysgu mwy ffurfiol, a/neu gellir ei ddefnyddio i ysgogi gwaith pellach o fewn cynlluniau gwaith. Mae geiriau allweddol wedi’u lliwddangos o fewn yr adnodd a bydd eu diffiniad yn ymddangos wrth rolio drostyn nhw. Bydd pob rhifyn yn cael ei archifo i ganiatáu i chi fynd at yr adnoddau a’u hailddefnyddio yn y dyfodol. Mae modd eu lawrlwytho’n llawn i alluogi i chi eu storio a’u defnyddio yn yr ystafell ddosbarth heb gysylltu â’r rhyngrwyd. Y thema ar gyfer y rhifyn hwn yw’r berthynas rhwng nodweddion corfforol a dynol.
Y Cwricwlwm Cenedlaethol a’r Fframwaith Sgiliau ar gyfer dysgwyr 3 i 19 oed yng Nghymru
Mae gweithgareddau’r cynlluniau gwersi’n nodi’r ystod a’r sgiliau perthnasol o’r Cwricwlwm Cenedlaethol.
Fframwaith Sgiliau ac Asesu ar gyfer Dysgu

Nod y cynlluniau dysgu hyn yw cefnogi’r gofynion i gael cwricwlwm sy’n canolbwyntio ar sgiliau. Lle bo hynny’n briodol yn y cynlluniau gwersi, nodir awgrymiadau o ran lle gellir defnyddio sgiliau meddwl, cyfathrebu, TGCh a rhifedd yng nghyd-destun daearyddiaeth.

Mae gwaith ymchwiliol yn addas iawn wrth asesu ar gyfer dysgu. Er enghraifft, ar ddechrau astudiaeth gall plant ganfod faint maen nhw wedi’i ddysgu’n barod, a beth maen nhw eisiau ei ganfod. Ar ddiwedd astudiaeth, gall plant asesu eu cyrhaeddiad eu hunain a’i nodi drwy ddefnyddio technegau syml fel tynnu lluniau o wynebau hapus neu oleuadau traffig ar eu gwaith. Mae holi cwestiynau drwy gydol y gweithgareddau yn annog plant i werthuso eu dealltwriaeth a gwella eu dysgu.

Bydd cyfleoedd i ddefnyddio strategaethau asesu ar gyfer dysgu yn cael eu nodi fel AagD.
Ymfudo Economaidd o Mexico i UDA
	Amcanion Sgiliau Allweddol
	Amcanion a Sgiliau Pwnc 
	Gweithgareddau ac Adnoddau 



	Sgiliau Meddwl
Cynllun
Rhaid pennu meini prawf llwyddiant. Yna, canfod sgiliau a gwybodaeth flaenorol a gwneud cysylltiad sy’n berthnasol i’r cyd-destun.
Datblygu
Ffurfio barn a gwneud penderfyniadau drwy bwyso a mesur y pethau o blaid ac yn erbyn.
Adlewyrchu
Disgrifio’r hyn a ddysgwyd. Cysylltu’r hyn a ddysgwyd i sefyllfaoedd tebyg..
Sgiliau Cyfathrebu Ehangach 
Cynrychioli ac ymateb i wybodaeth ar sawl gwahano ffurf yn defnyddio lluniau, synau, symbolau, diagramau a mapiau.

	Daearyddiaeth
Sgiliau
· Trefnu a dadansoddi tystiolaeth, datblygu syniadau er mwyn darganfod atebion a llunio casgliadau.
Ystod
· Byw yn fy myd: pwysigrwydd bod yn ddinesydd y byd
· Cynnal ymchwiliad daearyddol o ran newyddion, digwyddiadau cyfredol a materion cyfoes
Geirfa Allweddol
Poblogaeth
Ymfudwr
Ymfudo
Ffin
Alltudiaeth

	Gweithgaredd: Graddio Diemwnt 
Meini Prawf Llwyddiant: rhoi’r rhesymau pam fod pobl eisiau ymfudo i wledydd eraill yn nhrefn pwysigrwydd. 
Gweithgaredd:

· Darllen yr erthygl ar-lein, ‘Newid Poblogaeth ac Ymfudo yn 2011 - Astudiaeth Achos’.
· Defnyddio’r astudiaeth achos am Mexico i drafod y rhesymau pam y byddai pobl eisiau ymfudo. (Anogwch y disgyblion i gynnig rhesymau fod Mexicanwyr eisiau mynd i UDA yn y blynyddoedd blaenorol.)
Dyma rai rhesymau posibl:
Mae addysg yn eu mamwlad yn sylfaenol iawn
Diffyg swyddi yn eu mamwlad
Cyflyrau byw gwael yn eu mamwlad
Swyddi sy’ ddim ond yn talu ychydig yn eu mamwlad
Gobaith bach iawn am fywyd cyfoethog yn eu mamwlad
Mae gofal iechyd eu mamwlad yn sylfaenol iawn
I ddarganfod gwaith ac ennill mwy o arian
Dysgu gwell sgiliau gwaith
Cael addysg well
Cael ffordd o fyw a bywyd gwell i’r teulu
Rhaid i’r plant osod y rhesymau yn nhrefn pwysigrwydd yn eu barn nhw ar y diemwnt.


· Trafodaeth bellach: allwn ni ddod o hyd i enghreifftiau o bobl yn ymfudo i Brydain am resymau tebyg?
AagD:  Dylai’r plant werthuso sut maen nhw wedi cyrraedd y meini prawf llwyddiant drwy siarad gyda’i gilydd yn defnyddio ‘iaith meddwl’; e.e. trefnu, dadansoddi, dewis, gwneud cysylltiadau, sortio, grwpio a chymharu.
Adlewyrchu: Gyda phartner, dylai’r plant gymharu syniadau ei gilydd gan roi rhesymau dros eu dewisiadau.


	
	
	


Newyn Horn Affrica
	Amcanion Sgiliau Allweddol
	Amcanion a Sgiliau Pwnc 
	Gweithgareddau ac Adnoddau 



	Sgiliau Meddwl
Cynllun
Pennu rhai meini prawf llwyddiant.
Canfod a gwneud cysylltiadau gyda sgiliau a gwybodaeth flaenorol sy’n berthnasol i’r cyd-destun.
Datblygu
Canfod cysylltiadau rhwng achos ac effaith; cynnig rhesymau am y casgliad/rhagfynegiad.
Adlewyrchu
Disgrifio’r hyn a ddysgwyd.
Dechrau gwerthuso canlyniad yn erbyn meini prawf llwyddiant.
Sgiliau Cyfathrebu Ehangach
Cynrychioli ac ymateb i wybodaeth mewn ffyrdd gwahanol yn defnyddio lluniau, seiniau, symbolau, diagramau a mapiau.

	Daearyddiaeth
Sgiliau
· Trefnu a dadansoddi tystiolaeth, datblygu syniadau er mwyn darganfod ateb a llunio casgliadau
Ystod
· Byw yn fy myd: pwysigrwydd bod yn ddinesydd y byd
· Cynnal ymchwiliad i ddaearyddiaeth yn y newyddion, digwyddiadau a materion cyfredol 
Geirfa Allweddol
Achosion
Canlyniadau
Newyn
Trychineb amgylcheddol
Sychder
Diffyg maeth
Llwgu/Newyn 
Cymunedau
Adnoddau rhyngwladol
Ffoadur

	Gweithgaredd: Map Llif

 


Meini Prawf Llwyddiant: adnabod achosion a chanlyniadau newyn 
Gweithgaredd:

Darllen yr erthygl ar-lein, ‘Newyn yn Horn Affrica’. Archwilio’r eitemau ar sgrin er mwyn darganfod beth yw achosion newyn a beth yw eu heffeithiau. Trafodwch. Anogwch y plant i ddewis y pedwar achos ac effaith pwysicaf.
Rhai achosion posibl: 
Tywydd eithafol – sychder yn enwedig
Afiechydon bwyd, planhigion ac anifeiliaid yn dinistrio bwyd

Rhyfel ac aflonyddwch sifil yn rhwystro ffermio a masnachu
Penderfyniadau gwael o ran polisïau llywodraethol am reoli ffermydd
Cynnydd ym mhrisiau bwyd a chludiant 

Twf poblogaeth sydyn ( o ran cyfradd geni ac ymfudo) ac o ganlyniad yn rhoi mwy o stumogau i’w llenwi 

Trychinebau naturiol (e.e. daeargrynfeydd)

Dulliau ffermio gwael ac anaddas yn dinistrio pridd 
                                                    Rhai canlyniadau/effeithiau posibl:
Diffyg yn y maeth cywir

Diffyg bwyd (newyn)
Salwch o ganlyniad i anallu i wrthsefyll afiechydon eraill

Colli swyddi ac incwm – yn enwedig mewn cymunedau ffermio
Bywyd cymunedol a theuluol yn cael ei chwalu pan fydd pobl yn marw 

Ymfudo gorfodol, trawsnewid pobl o gymuned fodlon i ffoaduriaid
Lledaenu’r broblem i wledydd eraill o amgylch yr ardal newynog wrth i bobl ymfudo yno a phrisiau bwyd yn codi a faint o fwyd sydd ar gael yn gostwng
Rhaid defnyddio adnoddau ac arian rhyngwladol i ddarparu cymorth i’r ardal newynog.
Bydd y plant yn gallu ysgrifennu eu syniadau ar fab llif.
· Ymestynnol: gallai’r plant barhau i feddwl am effeithiau drwy ychwanegu syniadau at yr effeithiau a’u cysylltu nhw mewn map meddwl.
AagD:  Bydd y plant yn gwerthuso sut maen nhw wedi cyrraedd y meini prawf llwyddiant drwy siarad gyda’i gilydd yn defnyddio ‘iaith meddwl’; e.e. trefnu, dadansoddi, gwneud cysylltiadau, sortio, grwpio a chymharu.
Adlewyrchu: Gyda phartner, gall y plant gymharu syniadau ei gilydd a rhoi rhesymau dros eu dewisiadau.



Newidiadau ym mhoblogaeth y DU – tuedd annisgwyl!
	Amcanion Sgiliau Allweddol
	Amcanion a Sgiliau Pwnc 
	Gweithgareddau ac Adnoddau 



	Sgiliau Meddwl
Plan

Pennu rhai meini prawf llwyddiant.

Canfod a gwneud cysylltiadau gyda sgiliau a gwybodaeth flaenorol sy’n berthnasol i’r cyd-destun.

Datblygu
Cynhyrchu syniadau a phosibiliadau llawn dychymyg.
Adlewyrchu
Disgrifio’r hyn a ddysgwyd.
Datblygu Rhifau
Cyflwyno data mewn graffiau. Labelu graffiau a’u hechelin yn addas.

	Daearyddiaeth
Sgiliau
· Gofyn cwestiynau am fater daearyddol
Ystod
· Byw yn fy myd: pwysigrwydd bod yn ddinesydd  byd-eang
· Cynnal ymchwiliad i ddaearyddiaeth yn y newyddion, digwyddiadau a materion cyfredol
Geirfa Allweddol
Poblogaeth
Dirywiad
Graff, graff llinell, echel

	Gweithgaredd: Tynnu graff llinell o duedd poblogaeth
Meini Prawf Llwyddiant: deall bod ystod o ffactorau yn gallu effeithio ar dwf/dirywiad ym mhoblogaeth ardal.
Gweithgaredd:
1. Cyflwyniad
Darllenwch yr erthygl ar-lein, ‘Newid ym mhoblogaeth y DU - tuedd annisgwyl!’
Eglurwch fod daearyddwyr yn llunio modelau er mwyn darogan tueddiadau’r dyfodol ac yna dangoswch y model trawsnewid demograffeg.  
Eglurwch ei fod yn darogan y bydd poblogaeth mewn gwledydd datblygedig fel y DU (e.e. Yr Almaen, Sweden) yn dechrau gostwng yn fuan.
Eglurwch, fodd bynnag yn y DU'r ffaith amdani yw bod y boblogaeth yn dechrau tyfu. Yn defnyddio’r erthygl, darganfyddwch y rhesymau dros y twf.
2. Prif Weithgaredd - crëwch graff llinell o duedd poblogaeth
Dylai’r plant ddefnyddio’u rhesymau dros dwf/gostyngiad poblogaeth er mwyn credu model demograffeg eu hunain. Rhowch bob rheswm ar yr echel x a rhowch rif poblogaeth uwch ei ben oddi ar yr echel y, cysylltwch y pwyntiau i graff llinell. Gall y plant roi hynny hoffen nhw o resymau tebyg a gwahanol, fel bod eu tuedd boblogaeth yn adeiladu. Gallai hyn fod yn seiliedig ar eu dychymyg eu hunain neu ar dueddiadau penodol yn eu hardal nhw, ar sail ymchwil personol.





Adlewyrchu: Rhaid i’r plant egluro eu tueddiadau poblogaeth i weddill y dosbarth a dangos eu bod nhw’n deall pa ffactorau sy’n dylanwadu ar dwf/dirywiad poblogaeth.
AagD:  Rhaid i’r plant wirio eu syniadau wrth iddyn nhw weithio ac ymateb i werthusiad eu cyfoedion a’u hunain. Rhaid iddyn nhw ddweud sut wellon nhw eu gwaith, wrth adlewyrchu ar yr hyn a ddysgwyd.

 Rhesymau dros dwf/dirywiad mewn poblogaeth dros amser


decline over time








